
Karolus etc. Universis Regibus, principibus ducibus
marchionibus comitibus baronibus ac universitatibus
civitatum castrorum aliorumque locorum, ceterisque
presentes licteras inspecturis salutem et omne bonum.

Cum Arnaldus Marinarius, civis et mercator
Massiliensis...ad Imperatorem Traposontem nec non
et ad Regem Tartarorum pro quibusdam suis agendis
accedat, universitatem vestram actente requirimus et
rogamus quatenus eundem mercatorem per terras et loca
vestre jurisdictioni subdita transire libere cum bonis suis
omnibus permictentes, nullam ei molestiam...patiamini
aliquatenus irrogari. Quinimmo de securo conductu,
cum oportunum fuerit et vos duxerit requirendos, nostri
amoris intuitu liberaliter providere velitis, ita quod,
cum ipse redierit, grata de vobis referre valeat, Nosque
universis et singulis ad condignas propter hoc gratias
teneamur. Presentibus post annum minime valituris.

Datum Neapoli, VII decembris etc., ut supra.


